
   Юнашарта çук ĕмĕлке те. Сирĕн

Хĕвел те кĕреймест мăн пахчăра —

Туратсене мĕнле халпа вăл сирĕ? —

Улмуççисем шултра та пит çăра.



Çăкалăха иленнĕ сарă кайăк.

Пур пĕчĕк кӳлĕ. Ав, ун патĕнчех

Ларать шап-шур пилеш, кăштах вăл тайлăк...

Ытла аван, хитре кунта тĕнче!



«Сад мар ку, — тетĕп, — юмахри ӳкерчĕк,

Мухтав — çакна ӳкернĕ ăстана».

Калатăн эс: «Атте пăхса ӳстерчĕ,

Хăй çук... Кашнийĕ тав тăвать ăна».



Пире çапла кам асăнĕ тахçан,

Ниçта та ятлăх йывăç лартмасан?

  